
Shri Totadrinatha Mangalashasanam

શ્રી તોતાદ્રિનાથ મઙ્ગલાશાસનમ્

શ્રીઃ ।
શ્રીમતે રામાનુજાય નમઃ ।
શ્રીમદ્ વરવર મુનયે નમઃ ।
શ્રીમદ્ વાનમહાચલ ગુરુભ્યો નમઃ ।
અથ શ્રીતોતાદ્રિનાથમઙ્ગલાશાસનમ્  ।
વિષ્ણુચિત્ત મુનીન્દ્રસ્ય વિમલાઙ્ઘ્રિયુગે  નતિમ્ ।
વિધાય દેવદેવસ્ય વિદધે મઙ્ગલાવળિમ્ ॥ ૧॥
શ્રીદેવિ ભૂમિસેવ્યાય દિનકૃચ્ચન્દ્રભાસિને ।
દેવીયુગ્મોપવીજ્યાય દેવદેવાય મઙ્ગલમ્ ॥ ૨॥
માર્કણ્ડેયેન ભૃગુણા સેનાન્યા ચ ગરુત્મતા ।
વન્દ્યાય સતતં વાનમહાશૈલાય મઙ્ગલમ્ ॥ ૩॥
શેષતલ્પપનિષણ્ણાય શેષભૂતખિલાત્મને ।
શેષિતાશ્રિતદોષાય શેષિણે મમ મઙ્ગલમ્ ॥ ૪॥
શ્રીવૈકુણ્ઠવિમાનાગ્ર્યે શ્રીપઙ્કાબ્જસરસ્તટે ।
સ્વયં વ્યક્તાય મેદિન્યાં સુરનાથાય મઙ્ગલમ્ ॥ ૫॥
પ્રયોગચક્રહસ્તાય પ્રણતાભયદાયિને ।
પ્રસન્નવદનાબ્જાય પ્રફુલ્લાક્ષાય મઙ્ગલમ્ ॥ ૬॥
અઙ્કવિન્યસ્તસવ્યશ્રી હસ્તેનાશ્રયણોન્મુખાન્ ।
આરોપયિતુમુત્સઙ્ગં  આદૃતાયેવ મઙ્ગલમ્ ॥ ૭॥
પ્રીતિપુષ્કરિણીરૂપ લક્ષ્મીકૌસ્તુભવક્ષસે ।
પ્રલમ્બકુણ્ડલાનૃષ્ટ વનમાલાય મઙ્ગલમ્ ॥ ૮॥
પ્રકાશાય પ્રથમતઃ પ્રિયરોમશયોગિનઃ ।
પ્રમગ્નોદ્ધરણાદ્ ભૂમેઃ પ્રિયકારાય મઙ્ગલમ્ ॥ ૯॥

નૈમિશારણ્યવાસાનાં વ્રતિનાં પ્રીતિહેતવે ।
ભૌમદેવસુતાર્તિઘ્ને   ભવ્યરૂપાય મઙ્ગલમ્ ॥ ૧૦॥
પઙ્કપદ્મસરસ્નાતાં સઙ્કલ્પફલયિષ્ણવે ।
કિઙ્કરીકૃતલોકાય પઙ્કજાક્ષાય મઙ્ગલમ્ ॥ ૧૧॥
વૈનતેયાનુરોધેન વૈખાનસમુનિં  ગુરુમ્ ।
નિયુજ્ય નિજપૂજાયાં નિત્યહૃષ્ટાય મઙ્ગલમ્ ॥ ૧૨॥
ગુણશીલસ્ય રાજર્ષેઃ શુનો રૂપેણ શોચતઃ ।
વિનોદિતાગ્રયશાપાય વ્યોમાદ્રીશાય મઙ્ગલમ્ ॥ ૧૩॥
પદ્મતીર્થતટીતપ્યત્ પદ્માપાણિગૃહીતયે ।
પદ્મજન્મપ્રગીતાય પદ્મનાભાય મઙ્ગલમ્ ॥ ૧૪॥
શઠકોપશરણ્યાય સર્વદેવાન્તરાત્મને ।
સહસ્રગીતિસારાય સુપર્વેશાય મઙ્ગલમ્ ॥ ૧૫॥
વાનાદ્રિયોગિના નિત્યં વરમઙ્કારમામુદે ।
નનોપચારસેવ્યાય માનાતીતાય મઙ્ગલમ્ ॥ ૧૬॥
સર્વોત્સવસમાજેષુ શતાધિકસુવૈષ્ણવૈઃ ।
ચતુસ્સહશ્રીગાધાભિઃ શમ્સ્યમાનાય મઙ્ગલમ્ ॥ ૧૭॥
ફાલ્ગુનોત્તરફલ્ગુન્યોશ્ચૈત્રે ચાહનિ રૌહિણે ।
તીર્થાન્તાદિ મહદ્વન્દ્વ સેવનીયાય મઙ્ગલમ્ ॥ ૧૮॥
ભટ્ટનાથયતીન્દ્રેણ ભક્તિભાવિતગોરથે ।
ભવ્યદેન્દિરયા સાકં ભાસમાનાય મઙ્ગલમ્ ॥ ૧૯॥
સ્વર્ણશૈલસમાનાભે પુણ્યકોટિવિમાનકે ।
કલિજિદ્યોગિન્સઙ્કૢપ્તે કાન્તાહૃષ્ટાય મઙ્ગલમ્ ॥ ૨૦॥
સહકારવનાભોગે સહ દેવ્યા વિહારિણે ।
વસન્તઋતુયાત્રાયાં વાનાદ્રીશાય મઙ્ગલમ્ ॥ ૨૧॥
વ્યાખ્યાતોભયવેદાન્તે વાનાચલમઠે મુદા ।
વૈષ્ણવારાધનાન્નિત્યં વર્ધમાનાય મઙ્ગલમ્ ॥ ૨૨॥
શ્રીભૂમિગોદાદેવીભિઃ સાકં શ્રિવરમઙ્કયા ।

દિવ્યસિમ્હાસનસ્થાય દેવનાથાય મઙ્ગલમ્ ॥ ૨૩॥
તોદાદ્રિનાથસાન્નિધ્યે ગોપાલાર્યનિવેદિતમ્ ।
મઙ્ગલં  પઠિતૄણાં શ્રીવરમઙ્કા પ્રસીદતુ॥ ૨૪॥
॥ ઇતિ શ્રીગોપાલ અય્ય્ંગારવિરચિતં તોદાદ્રિનાથમઙ્ગલાશાસનં  સમ્પૂર્ણમ્॥

